5.

KhQrbuun                                     Chiaf

課文                                               車
HQefchiaf teq kviaa, kviaa thihky.

火車         在   行,     行      鐵枝.
Cidlo saykaux Taipag-chi.

一路     駛到      台北市.
Tochi gyn’ar cyn zhuobi.

都市    囝仔   真   趣味.
KhvoartiQh hQefchiaf chiQx-hihy.

看著            火車        笑    嘻嘻.
IQq khvoarmai, sviu khvoarmai.

猜      看覓,        想     看覓.
Nngxluie bagciw toaxtoa luie,

兩蕾          目睭     大大   蕾,
Toaxtoa paktor u svy zhuix.

大大        腹肚 有生     嘴.
Qexkviaa-Qexzao biern khathuie,

會行          會走    免      腳腿,
BQo khazhngf kQq Qe paxng zhaophuix.

無       腳瘡     擱   會    放       臭屁.
Zef si symmih lie karm zay?

這  是    什麼  你   敢    知?

Zef tQ si kongkiong-khiechiaf.

這  就 是    公共        汽車.
Kausan’ar, kausan’ar khiaa thihbea,

猴山仔,      猴山仔     騎      鐵馬,
Sengkhw QefQea, khaf tQeftQea.

身軀         矮矮,   腳     短短.
Pehkhie-pehlQh bQexhiao ze,

爬起        爬落   未曉      坐.
CyhQr khafn teq linlongseh.

只好     牽    在   輪瓏旋.
Gwsuu:

語辭

hQefchiaf                   thihky                   saykaux                 Taipag

火車                            鐵枝                       駛到                   台北
tochi                           zhuobi                   khvoartiQh           khvoarmai

都市                             趣味                      看著                      看覓
bagciw                        paktor                   khathuie                zhaophuix

目睭                              腹肚                      腳腿                      臭屁
thihbea                        sengkhw               QefQea                  tQeftQea

鐵馬                              身軀                    矮矮                       短短
ZQrkux Liexnsip:

造句練習:
1. cidlo saykaux…
Ahviaf phahsngx cidlo tQ bQeq ka saykaux Taipag khix.
Papaf cidlo saykaux Tailaam, lorng bQo hiQhkhuxn.

2. cyn zhuobi

Lie korng ee korsu cyn zhuobi.
Taixkef sngr kaq cyn zhuobi.

3. khvoartiQh…tQ…
Muypae, siQfti na khvoartiQh amar tQ chiQx-biby.

Mamaf khvoartiQh goarn tngr`laai tQ kvoafkirn zao`zhutlaai.

4. …khvoarmai
Lauxsw kiQx goarn taixkef lorng iQq khvoarmai leq.
BQo iaokirn, chviar lirn chix khvoarmai.

5. Qexkviaa-Qexzao

Hit’ee Qexkviaa-Qexzao ee chitthQo-mih si symmih?
Hitsiefn ang’ar Qexkviaa-Qexzao, cviaa kofzuy.

6. pehkhie-pehlQh

Papaf kiQx larn bQexsae ti ciaf pehkhie-pehlQh.
Y ti hiaf pehkhie-pehlQh, sidzai si cviaa guihiarm.

7. ka…khafn teq…
Chviar lie tiQqaix ka kawar khafn teq kviaa, mxthafng ho y opeh-zao.
Gaxnguo:

諺語:

1. Cidlaang, kviaa cidlo.

一人,          行    一路.
2. Pvipvii lo, poaqtQr laang.

平平    路,   跋倒     人.
3. Kaki khiaa bea, kaki hoaq lo.

家己  騎    馬,   家己  喝  路.
4. Sva’ee laang, kviaa goxtiaau lo.

三個     人,      行       五條   路.
5. Cviuxthvy bQo lo, jibtQe bQo mngg.

上天           無  路, 入地  無   門.
6. U lo m kviaa, kviaa svoaphviaa.

有路不   行,     行       山坪.  

